
ABSTRAK 

Bajau merupakan kumpulan etnik kedua terbesar di Sabah. Majoriti mereka beragama Islam. 
Mereka kaya dengan adat dan amalan mereka sendiri, yang dikenali sebagai `urf dalam 
perundangan Islam. Penyelidikan ini tertumpu kepada ritual tradisi masyarakat Bajau 
Semporna iaitu Magombo. Magombo’ merupakan amalan masyarakat Bajau Semporna untuk 
memuja roh nenek moyang mereka dengan tujuan rahmat dan kesejahteraan hidup. 
Permasalahan utama kajian ini ialah masyarakat Bajau Semporna percaya bahawa amalan 
tersebut bukanlah ritual khurafat kerana ia hanyalah upacara penghormatan kepada roh 
nenek moyang mereka. Jadi, mereka mahu mengekalkan budaya dan ritual magombo. 
Sehubungan dengan itu, objektif kajian ini adalah untuk menganalisis amalan magombo’ 
mengikut perspektif sosiobudaya Bajau dan juga dari perspektif Islam. Di samping itu, 
penyelidikan kualitatif ini digunakan untuk kajian literatur bersama-sama dengan kerja 
lapangan dalam mencapai objektifnya. Pengumpulan data dilakukan dengan menggunakan 
kaedah yang meliputi dokumentasi, temu bual serta pemerhatian. Kajian asas mendapati 
masyarakat Bajau Semporna cenderung untuk memelihara warisan orang asli terutamanya 
amalan magombo’ bagi menjamin keselamatan generasi muda pada masa hadapan walaupun 
ia bertentangan dengan Syariah. 


